
GOUVÈNÈ CUOMO BAY NOUYÒKÈ YO AVÈTISMAN KONT FWOD NAN REPARASYON KAY APRE 

OURAGAN SANDY 

 

Jodi a, Gouvènè Andrew M. Cuomo te bay Nouyòkè yo avètisman pou pwoteje yo kont mètdam 

pwofesyonèl nan reparasyon kay k ap eseye pran avantaj sou pwopriyetè kay ki pa sispèk yo epi ki te 

gen domaj nan kay yo akòz Ouragan Sandy. 

 

Gouvènè Cuomo di konsa, “L ap difisil pou pifò moun ak biznis nan travay rekonstwiksyon an, men avèk 

tristès kèk moun malonèt ap eseye pran avantaj nan malè lòt moun pou fè lajan yon fason malonèt. Ou 

pa vle mete ajoute manti ou pran nan domaj ou deja soufri nan ouragan an. Ou kapab pwoteje tèt ou lè 

ou sou lagad ak lè ou pran prekosyon ki senp.” 

 

Benjamin M. Lawsky, Sipè-Entandan Depatman Sèvis Finans, di konsa, “Fwod nan reparasyon kay 

ogmante anpil apre yon gwo ouragan. Li enpòtan pou pwoteje tèt ou. Si pwopriyete ou domaje, ou ka 

fache epi ou ka vle jwenn bagay yo ankò nan nòmal san pèdi tan. Mètdam pwofesyonèl yo ap pran 

avantaj nan sa. Se rezon sa a ki fè li enpòtan pou pran tan pou reflechi anvan ou pran desizyon yo, pou 

pran pri toupatou, pou jwenn yon kontra alekri, epi pou pa sèlman di non pou nenpòt sa ki sonnen 

sispèk oswa ki twò bon pou li vrè.” 

 

Men kèk siy avètisman k ap di ou pou evite yon antreprenè oswa ou reprezantan lavant. 

Pran prekosyon ou avèk moun ki:  

1. Vini lakay ou oswa ki rele ou nan telefòn pou ofri ou pou fè reparasyon. 

2. Fè ou konnen ou dwe fè reparasyon yo imedyatman. 

3. Pale twò vit pou ba ou konfizyon epi k ap ba ou presyon pou siyen yon kontra imedyatman. 

4. Fè ou konnen y ap fè travay nan katye a, epi yo gen materyèl siplemantè ki rete nan yon  

lòt djòb. 

5. Ofri yon pri avèk rabè oswa rabè si ou rekòmande lòt moun ba li, men sèlman si ou achte jodi a. 

6. Fè ou konnen yon bagay ki sonnen twò bon pou li vrè. Se pètèt pa vrè! 

7. Li pa yon biznis k ap fonksyone nan zòn nan, men li sòti lòt kote pou vini nan zòn nan pou  

“bay èd.” 

Lawsky di konsa, “Se yon bon lide pou revize avèk fanmi ou fason pou pran kontak avèk yon moun ki vini 

nan pòt lakay ou pou vann yon reparasyon kay. Si nou tout konnen sa pou fè, sa ap ede evite mètdam 

nan zafè reparasyon kay.” 

 

Answit, li bon pou:  

• Evite antreprenè ki pa gen lisans nan zòn Eta a kote yon lisans obligatwa (Vil New York, Nassau, 
Suffolk, Putnam, Rockland, Westchester).  

• Antreprenè ki pa gen lisans opere ilegalman nan zòn sa yo  
• Evite antreprenè ki pa bay referans oswa ki gen referans ou pa kapab jwenn.  
• Evite antreprenè k ap di ou pa gen nesesite pou yon kontra alekri. Dapre lalwa, tout kontra pou 

$500 dola oswa plis dwe fèt alekri, men se yon bon lide pou jwenn yon kontra alekri menm pou 
pi piti pwojè yo.  

• Evite antreprenè ki gen sèlman yon adrès Bwat Postal oswa yon nimewo telefòn selilè  
• Evite antreprenè ki pa bay prèv asirans  
• Evite antreprenè ki mande ou pou jwenn pèmi obligatwa pou konstwiksyon. Sa kapab vle di 

antreprenè a pa gen lisans oswa li gen yon move rezilta, epi poutèt sa li pa vle rankontre avèk 
enspektè konstwiksyon zòn nan. Men, ou ta dwe verifye avèk depatman konstwiksyon zòn nan 
pou konnen si antreprenè a te resevwa tout pèmi ki nesesè yo.  

• Pran prekosyon ou avèk antreprenè ki mande lajan pou achte materyèl anvan yo kòmanse 
travay la. Antreprenè ki serye k ap fonksyone nan zòn nan kapab achte materyèl yo a kredi.  

• Evite antreprenè ki mande peman avèk lajan kach oswa ki vle resevwa tout peman an davans, 
anvan travay la kòmanse. Olye sa, jwenn yon antreprenè k ap dakò yon kalandriye peman ou 
bay pou yon premye depo ak peman an plizyè vèsman annapre jouk lè travay la fini. 

Sipè-Entandan Lawsky di konsa, “Toujou kenbe peman final la jouk lè ou fè yon dènye obsèvasyon, 

apwouve tout travay ki fini an, epitou jouk lè ou resevwa enspeksyon ak sètifika pou antre nan kay la.” 

 

Si ou panse ou te viktim nan yon mètdam, ou ta dwe kontakte yon avoka imedyatman. Gen dat limit pou 

anile lavant lan epi pou fè reklamasyon devan lajistis. Ou kapab kontakte Depatman Sèvis Finans tou pou 

mètdam ki asosye avèk asirans, oswa pwokirè distri ou oswa Biwo Pwokirè Jeneral la. 

 

Si ou gen yon pwoblèm avèk yon antreprenè reparasyon kay, epi ou pa kapab rezoud pwoblèm nan 

poukont ou, ou kapab fè yon plent nan Depatman-Deta Eta New York sou Entènèt nan sitwèb 

www.dos.ny.gov oswa ou kapab rele 1-800-697-1220. Ou kapab fè plent tou nan biwo pwoteksyon 

kliyan zòn ou. 

 

Kliyan yo ta dwe kontakte konpayi asirans yo, ajans yo oswa koutye yo pou jwenn repons pou kesyon 

espesifik sou kontra yo ak sou reklamasyon yo. Kliyan ki bezwen plis èd ta dwe santi yo alèz pou 

kontakte Biwo Sèvis Kliyan Depatman Sèvis Finans Eta New York nan nimewo 800-342-3736 ki fonksyone 

ant 9 a.m. ak 4:30 p.m., lendi jiska vandredi. Koutfil ki asosye avèk katastwòf yo ta dwe ale nan liy 

enfòmasyon pou katastwòf la nan nimewo 800-339-1759, ki louvri 24 èdtan pa jou ak sèt (7) jou pa 

semèn. 

Men kèk sijesyon pou bon jan fason pou jwenn yon antreprenè pou repare kay ou: 

• Verifye antreprenè yo. Èske konpayi an gen repitasyon? Depi konbyen tan li nan biznis? Mande 
referans epi verifye referans yo. Asire konpayi an gen lisans, angajman ekri, ak asirans. Mande 
pou wè kontra asirans li oswa sètifika asirans li. Gen resous nan Entènèt pou jwen eksperyans lòt 
moun fè avèk antreprenè yo.  

• Jwenn omwen de (2) estimasyon. Anpil konpayi ofri enspeksyon pou gratis ak estimasyon alekri -
- mande de (2) oswa twa (3) estimasyon anvan ou chwazi yon antreprenè. Sonje pi piti pri a pa 
toujou pi bon afè a. Konpare pri yo, materyèl yo, ak metòd diferan konpayi sijere pou deside ki 
materyèl ak metòd ki pi bon pou kay ou.  

• Ensiste sou yon kontra alekri ki gen ladan yon deskripsyon detaye travay ki dwe fèt la, epi ki 
espesifye egzakteman ki materyèl y ap itilize ak kalite materyèl yo. Kontra ta dwe gen ladan dat 
kòmansman ak dat ki prevwa pou fini travay la. Kondisyon yo, ansanm avèk pri a, frè finansman 
ak peman yo, ta dwe sa ou dakò yo. Si yo pa sa, pa siyen li! Asire ou jwenn yon kopi tout sa ou 
siyen lè w ap siyen li.  

• Mande si gen yon garanti. Si gen youn, asire li fèt alekri. Si konpayi an pa respekte pwomès li fè 
yo alekri, chèche yon lòt konpayi k ap respekte pwomès li yo.  

• Pa siyen kontra a jouk lè ou li kontra a avèk anpil prekosyon. Si reprezantan lavant lan ba ou 
presyon pou siyen avan ou li ak konprann tout sa ki nan kontra a – pa siyen li! Pa janm depannde 
reprezantan lavant lan pou li kontra a pou ou oswa pou ba ou eksplikasyon sou li.  

• Pa peye pou travay la davans.  
• Enspekte tout travay la avèk anpil prekosyon pou asire li fèt kòrèkteman. Si ou gen dout oswa 

kesyon, PA fè peman final la oswa pa siyen yon “sètifika finansman” jouk lè travay la fini 
kòrèkteman. 

